
Miz boux bouxcoz he, daj iq couh dwg laeq
lwgnyez vunz raen vunz gyaez he. Mwh doegsaw dwg
samndei hagseng ., banh ganbu, doeg cuhcungh ngeih
nienzgaep bi haenx camgya daengx guek suau
doxdax, aeundaej itdaengj ciengj.

Caengz daengz cibcaet bi,
baujsoengq bae dayoz doegsaw. Youq aen sujgyaj de

de couh ndaej

ciep daengz dayoz luzcij dunghcihsuh haenx,
minghyinh cix fouzcingz sajloengh de: Baez he byaij
gvaq loh bae, gyaq ci hai ndaej lumj mbin nei bungq
deng de, dued song gaiq ga caeuq fwngz swix de bae
lo. Doiq gij hux sawqmwh bungq daengz haenx, de
mbouj deng dwk baih, doeklaeng baengh gij
ceigheiq giengiengz guh daengzdaej de, gag hag sat
gocwngz dayoz, yienzhaeuh youh gag banh aen
gunghswh he, baenz boux lauxcung] giyez seivunz
miz baenz cienfanh guding swhecanj he, lij ndaej senj
hwnj ndaw si  “cib daih gezcuz bouxcoz”.
Ngoenzhaenx bae caijfangj de, cam de baenzlawz
gwzfuz gij in gij haemzhoj neix, aeundaej cingzcik
selzneix.

Saedcaih hawj gou siengj mbouj daengz, de
ceiq siengj docih haenx mbouj dwg bohmeh
ndiepgyaez de, hix mbouj dwg baengzyoux itcig gujli
caeuq cihciz de. Doiq gij vwndiz gou cam de, de gig
vaiq dap naeuz: Gou yaek docih song go faex!

Deng ci bungq deng le, doiq de boux lwgnyez
daj iq couh gig coengmingz, yienghyiengh cungj ndei
gvaq vunz, mbouj fug saw, hix mbouj hawj bouxwnq
yawjsiuj swhgeij haenx daeuj gangj, couh lumjbaenz
ngoenzdai daeujdaengz ityiengh. Yawjyaw] aen
ndanggyad swhgeij, de siengsim dangqmaz, roxnyinh
daengz seiqvunz de couh yienghneix sat lo, seiqvunz
calq mbouj miz glJma cigndaej guh, caiq mbouj miz
yiyi, de lij siengj gvaq gag ra dai dem. Couhcm]
youq yihyen dingq daengz gwnz gai giz gyae cienz
daeuj saek sing song sing lahbah heiqci yiengj, hix
yinxhwnj de simnyap caeuq mboujonj. Vihliux hawj
de sanq sim, cienq gij cujyiliz de, de ok yen le, vunz
ndaw ranz daegdaengq soengq de daengz lajmbanj
ranz mehgux de bae.

Youq gizhaenx, de raen daengz song go faex
gietdingh sengmingh de miz yiyi haenx.

Ranz mehgux youq aen mbanj liz ndaw singz
haemq gyae he, caemdingh . cwxcaih, caemhcaiq miz
di gungz. De couh youq ranz mehgux moix ngoenz

gwn . ninz, ninz . gwn, moix ngoenz dajfat seizgan de
nyinhnaeuz mbouj caiq dijbauj haenx, bouxvunz hix
engqgya doeknaiq caeuq gik lo. Baez yaepda couh
gvaqgbae buenq bi.

Ngoenz he lajbyonghngoenz, ranz mehgux
mbangj bae guhhong, mbangj bae hagdangz, cijmiz
de boux dog youq ranz. De mbwqmbwt mbouj miz
saek yiengh saeh guh, couh gag ngauz aen eijlwnz
ok ndaw hongh bae.

Couh yienghneix, lumj aenmingh cawqdingh
nei, de bungq daengz song go faex haenx lo.

Neix dwg song go faex baenzlawz ha! Youq giz
dieg liz ranz mehgux haj roekcib mij gyae, miz song
go faexyizsu gig geizheih, song go faex lumj song
diuz gaeu nei utngeuj, hoeng cix giengiengz
daengjsoengz coh baihgwnz. Song go faex lienz miz
diuz dietsienq haemq co caet bet mij raez he,
dietsienq song gyaeuj cug gofaex haenx gaenq hamq
haeuj ndaw faex bae. Lumj aendaehbaengz raez deng
diuzcag cug ndaet cungqgyang, yienh’ ok gij yiengh
geizheih song gyaeuj hung cungqgyang iq.

Raen de geizheih, ranznden youq henz de
haenx couh cawjdoengh lwnh de, hainduj dwg
vihliux fuengbienh dak buh, caet bet bi gong, miz
vunz youq song go faex iq rag diuq dietsienq he.
Seizgan nanz le, ganj faex yied maj yied co, giz deng
dietsienq cug haenx maj mbouj ndaej, deng cug ok
gien riz he, song go faex cungj yaek dai lo. Couh
youq mwh daihgya cungj laihnaeuz song go faex neix
maj mbouj ndaej lo, mbouj siengj daengz bi
daihngeih seizcin roengz ciengz fwn he le, song go
faex neix youh dig ngaz okdaeuj, riengz dwk
ganjfaex yied maj yied co, bi dem bi, gingqyienz
dawz dietsienq cug youq gwnz ndang swhgeij haenx
“gwn” haeuj ndaw faex bae lo!

Mbouj rox vihmaz, ndawsim de deng
saenqdoengh lo: Doiq gij cainanh baihrog gya hawj
haenx, gofaex lij rox bae doxdingj bae daeuq, hoeng
guh boux vunz he, youh miz gijmaz leix mbouj
roengzrengz gvaq saedceij ne! Naj doiq song go
faexyizsu neix, de roxnyinh daengz gig najmong,
doengzseiz hix gik ok doenghgij mbouj gamsim yo
youq ndawsim de haenx cij raen de yungh fwngz
gvaz de, dwgrengz daemx hwnj aenndang naengh
youq gwnz eijlwnz gaenq buenq bi de, goenggoeng
gmgqglngq balq song fo faex gig bingzciengz, hoeng
youh gig glenglengz haenx mbat he!

Gig vaiq, de couh cawjdoengh iugouz ma ndaw
singz, gip hwnj gobwnj caeuq saengsim de cuengq
roengz haujlai nanz haenx, hainduj gvaq gij saedceij
moq de.

Dingq de gig simdingh gangj sat aen goj de, gou
haemq nanz cungj mbouj gangj vah.

(Mungz Yenginz hoiz)

Loh Ndei Byaij Cungj Dwg Lohroengzlingq

Boux nungzminz he gangj gvaq aen goj de he
hawj gou dingq.

Ngoenzhaenx, gou rag aen cifaex naekgywd-—
gywd he naetnaiq daeujdaengz daej bo. Yawj duenh
loh hwnjlingq raezrangrang, gou gag lau dwk dingz
din roengzdaeuj. Gou gag siengj, ngoenzneix gou
boux dog haengjdingh rag mbouj hwnjbae lo, itdingh
aeu vunz bang cij ndaej. Cingq youq gou mwh mbouj
rox baenzlawz guh, dingjlingz miz boux vunz simndei
he loh gvaq. De yawj ok gij dwgrengz gou, de doiq
gou naeuz: “Mbouj youqgaenj law, gou bang mwngz
nyoengx.” Gangj le de couh seuqset binj genbuh,
guh gij yiengh nyoengx ci. Yienghneix, gou couh
haeb heuj yungh rengz rag ci. Youq gij sing boux
vunz simndei neix hemq “gyayouz” ndawde, dou
dauqdaej rag ci daengz dingj bo lo. Mwh gou docih

de bang gou, mbouj liuh daengz de cix naeuz:

“Mwngz mbou] yungh docih gou. Song ngoenz neix
hwet gou in, gaenbonj yungh rengz mbouj ndaej. Gou
cij dwg hemqhemq gyayouz  ajmah. Aenci nelx rag
ndaej hwnjma, cienz dwg gauq mwngz swhgeij.”

Aen goj nungzminz baengzyoux neix sawj gou
siengj daengz, diuzloh seiqvunz bouxvunz hix dwg
yienghneix. Miz boux vunz mizmingz he gangj gvaq:
“Loh ndei byaij cungj dwg lohroengzlingq.” Diuzloh
seiqvunz mbouj dwg bingzbwdbwd, mbouj dwg
mbouj yungh ok rengz couh soengswt byaij baenaj.
Haujlai cingq dwg aenvih raeuz mbouj
roengzrengz, couh begbeg saet bae ndei gihvei guh
ndaej baenz, doeklaeng couh dwg guh daengz
byongh couh vut, mbouj guh baenz saekyiengh
daugma. (Mungz Yenginz hoiz)

